
Shri Ramakrishna Ashtottarashata Nama Stotram

శ్రీరామకృష్ణాష్టోత్తరశతనామస్తోత్రమ్    

జయతు జయతు వాఞ్ఛా కల్పశాఖీ సశిష్యః
స జయతు భగవాన్ యః సద్గురు  రామకృష్ణః  ।

జయతు చ జననీ శ్రీ శారదా భక్తిదాత్రీ
విమల చరణ రేణం దీనభక్తః ప్రయాచే  ॥ ౧॥

త్రితాపనాశకో  దేవః పునః పతిత పావనః ।
బ్రహ్మావిష్ణుర్మహేశస్త్వం   నిర్గుణోఽసి  నిరఞ్జనః  ॥౨॥
లోకంవిలోక్య సకలం కామార్థతమసావృతమ్  ।
ఉదితస్త్వం సముద్ధర్త్తుం  తరుణారుణ సారథిః ॥ ౩॥
పుత్రరూపేణావతీర్య ,క్షుదిరామ గృహేఽకరోః ।
జగత్కల్యాణ సిద్ధ్యర్థం   సర్వధర్మ సమన్వయమ్ ॥ ౪॥
రామకృష్ణ ! కృపాసిన్ధో ! శరణాగతవత్సల ! ।
దేహి దీనే భక్తిహీనే, నిత్యం దాస్యమతిం ప్రభో  ॥ ౫॥
“మతానుసారం పన్థానం ” – తత్త్వం నవమిదం పునః ।
స్వయమాచరతా యేన ధర్మద్వన్ద్వం  వినాశితమ్ ॥౬॥
భక్తేర్జ్ఞానస్య  యోగస్య, కర్మణశ్చ సమన్వయాత్ ।
కృతం నృహరిణా యేన ససమ్భవమసమ్భవమ్ ॥ ౭॥
ఓం జనకేన గయాస్వప్నాద్ గదాధర౧ ఇతీరితః
చన్ద్రాదేవ్యా  “గదాఈ”౨తి దులాలేత్య౩బ్రవీద్ధనీ   ॥౮॥
రామకృష్ణ ! కృపాసిన్ధో ! శరణాగతవత్సల ।
దేహి దీనే భక్తిహీనే, నిత్యం దాస్యమతిం ప్రభో  ॥౯॥
అన్నప్రాశన  సంస్కారే రామకృష్ణే౪తి  నామతః ।
తాతేనాకారితః ప్రేమ్నా , స్వయం చాన్తేఽబ్రవీదిదమ్  ॥ ౧౦॥
స్వామినాయం వివేకేన పూజితః శతనామభిః ।

పఠనాచ్ఛ్రవణాద్వాపి యేషాం తుష్యతి మానసమ్ ॥ ౧౧॥
నిరఞ్జనో౫  నిర్గుణశ్చ౬  గుణేఢ్యో౭ గుణజిత్౮ ప్రభుః౯  ।
దేవో౧౦ నరవర౧౧శ్చాపి నరరూపధరః౧౨ శివః౧౩ ॥ ౧౨॥
రామకృష్ణః  ! కృపాసిన్ధో ! శరణాగతవత్సల ! ।
దేహి దీనే భక్తిహీనే, నిత్యం దాస్యమతిం ప్రభో  ॥ ౧౩॥
భవవైద్యో౧౪  దీనబన్ధు౧౫ర్భవభేదా౧౬  కరోఽచలః౧౭ ।
గోష్పదీకృత౧౮ సంసార సాగరో భవతారణః౧౯ ॥ ౧౪॥
శాన్తో౨౦ వాఙ్మనసాతీతః౨౧ సమదృక్౨౨ జగదీశ్వరః౨౩ ।
ఓం౨౪-స్వరూపో హ్రీం౨౫ -స్వరూపో నిర్భయః౨౬ కరుణాఘనః౨౭ ॥ ౧౫॥
భగవాన్౨౮ జ్యోతిషాం జ్యోతి౨౯ర్ధర్మ  సంస్థాపకః౩౦  పునః ।
అవతారవరిష్ఠో౩౧ఽపి  సర్వధర్మస్వరూపకః౩౨ ॥ ౧౬॥
రామకృష్ణ ! కృపాసిన్ధో ! శరణాగతవత్సల ! ।
దేహి దీనే భక్తిహీనే, నిత్యం దాస్యమతిం ప్రభో  ॥ ౧౭॥
మర్త్యామృతం౩౩ త్యక్తజాతి౩౪  కులాహన్ధీః  సునిర్మలః౩౫ ।
త్యాగీశ్వరః౩౬ పరిత్యక్త  కామకాఞ్చన భావనః౩౭ ॥ ౧౮॥
యుగావతారో౩౮ జగతాం జన దుఃఖనివారణః౩౯ ।
జగత్-త్రాణార్పితప్రాణః౪౦   కాలబన్ధనమోచనః౪౧  ॥ ౧౯॥
శ్రీజీ౪౨  గుణమయ౪౩శ్చాపి మరణోర్మి వినాశకః౪౪ ।
జ్ఞానాఞ్జన౪౫   పవిత్రాక్షః  పాప దూషణనాశనః౪౬ ॥౨౦॥
రామకృష్ణ ! కృపాసిన్ధో ! శరణాగతవత్సల ! ।
దేహి దీనే భక్తిహీనే, నిత్యం దాస్యమతిం ప్రభో  ॥౨౧॥
నిన్దితే౪౭న్ద్రియరాగోఽపి  ,యశ్చయోగసహాయవాన్౪౮ ।
సన్దేహ -రాక్షసహన్తా౪౯, భక్తార్చితపదః౫౦ పునః ॥౨౨॥
సకలేష్వర్పితప్రేమా౫౧ , విజృమ్భిత యుగేశ్వరః౫౨ ।
ప్రేమరత్నాకరః౫౩  పూర్ణో౫౪  దుఖగఞ్జనభఞ్జనః౫౫   ॥౨౩॥
కఠోరకర్మకృత్౫౬, సర్వదేవదేవీస్వరూపకః౫౭ ।
వేదమూర్తి౫౮ర్బహుకృతః౫౯ “ష్ణాన్తః  ”౬౦ ప్రాణసఖా౬౧  గురుః౬౨ ॥౨౪॥

రామకృష్ణ ! కృపాసిన్ధో ! శరణాగతవత్సల ! ।
దేహి దీనే భక్తిహీనే, నిత్యం దాస్యమతిం ప్రభో  ॥౨౫॥
అద్వైతతత్త్వ  బోధాబ్ధి౬౩ –సమాహితమనాః స్వయమ్ ।
ప్రోల్ల౬౪సద్భక్తియోగాస్య   –పటావృత సువృత్తవాన్ ॥౨౬॥
శరణం౬౫ శక్తి సిన్ధూ౬౬త్థ  -తరఙ్గః  కరుణానిధిః౬౭ ।
జగతా౬౮మేకగమ్యోఽసౌ, నిత్యం౬౯ కర్మకలేవరః౭౦ ॥౨౭॥
మోహఙ్కషో౭౧ మనోవాచామేకాధార౭౨స్తమోహరః౭౩ ।
భాస్వరో౭౪ భావపాథోధి౭౫-ర్దృఢనిశ్చయ  మానసః౭౬ ॥౨౮॥
రామకృష్ణ ! కృపాసిన్ధో ! శరణాగతవత్సల ! ।
దేహి దీనే భక్తిహీనే, నిత్యం దాస్యమతిం ప్రభో  ॥౨౯॥
జగద్భూషణ౭౭ ఇత్థం  చిద్ఘనకాయ౭౮స్తథా  స్తుతః ।
ఋతస్వరూపో౭౯ భక్తానాం, నిర్హేతుశరణం౮౦  సదా ॥ ౩౦॥
నరదేవో౮౧ గురుమహారాజో౮౨ విగతసంశయః౮౩ ।
జగ౮౪ద్వన్దనయోగ్యాత్మా , భవబన్ధన  ఖణ్డనః౮౫  ॥ ౩౧॥
అహేతుః౮౬ కరుణామూర్తిః సువితీక్ష్ణోవిశాలధీః౮౭  ।
సర్వవ్యాపీ౮౮ సాక్షీరూపో౮౯ యః సనాతనపూరుషః౯౦ ॥ ౩౨॥
రామకృష్ణ ! కృపాసిన్ధో ! శరణాగతవత్సల ! ।
దేహి దీనే భక్తిహీనే, నిత్యం దాస్యమతిం ప్రభో  ॥ ౩౩॥
ఆదర్శజీవనః౯౧ సర్వసమ్ప్రదాయాధినాయకః౯౨ ।
సామ్య౯౩మైత్రీ  -దివ్యదూతో౯౪ఽద్భుతమూర్తి౯౫రుదారధీః ॥ ౩౪॥
నరనారీభేదశూన్యో౯౬ వేదాన్తోజ్జ్వలభాష్యభూః౯౭  ।
సమదృక్౯౮ పణ్డితాఽజ్ఞేషు  ,మాయాముగ్ధదయాపరః౯౯  ॥ ౩౫॥
రామకృష్ణ౧౦౦  స్వరూపేణ అవతీర్ణః  పురుషో మహాన్ ।
మహాసమన్వయాచార్యః౧౦౧ ఖ్యాతః పరమ-ఈశ్వరః౧౦౨ ॥ ౩౬॥
రామకృష్ణ ! కృపాసిన్ధో ! శరణాగతవత్సల ! ।
దేహి దీనే భక్తిహీనే, నిత్యం దాస్యమతిం ప్రభో  ॥ ౩౭॥
ప్రాక్  ప్రత్యక్  సంస్కృతేరాస్తే,యః సమన్వయరూపవాన్ ।

విశ్వధర్మప్రకాశకః౧౦౩  పూజ్యో లోకోత్తరః౧౦౪ పుమాన్ ॥ ౩౮॥
వన్దితః  శారదాదేవ్యా౧౦౫ పూర్ణబ్రహ్మ   సనాతనః ।
మాఁ కాలీ౧౦౬ ఠాకురశ్చాపి౧౦౭ యః సదానన్దపూరుషః౧౦౮  ॥ ౩౯॥
“పూర్ణావతార ”౧౦౯ ఇత్యం యః శిష్య సన్దేహ  శాన్తయే ।
యోరామో౧౧౦ యశ్చ కృష్ణోఽభూద్రామకృష్ణోఽధునాఽబ్రవీత్     ॥ ౪౦॥
రామకృష్ణ ! కృపాసిన్ధో ! శరణాగతవత్సల ।
దేహి దీనే, భక్తిహీనే, నిత్యం దాస్యమతిం ప్రభో  ॥ ౪౧॥
నామాన్యాష్టోత్తరశతం   పఠతాం ప్రీతిపూర్వకమ్  ।
భవచిన్తా విపన్నానాం శాన్తిః శాశ్వతికీ భవేత్ ॥ ౪౨॥
ఇతి శ్రీత్ర్యమ్బకశర్మణా   విరచితం

“శ్రీశ్రీరామకృష్ణాష్టోత్తరశతనామస్తోత్రం      ” సమ్పూర్ణమ్  ।

